
NORDIC HANDSCAPE 2004 – 2005


Tilraunaverkefni I og II - Ísland
TILRAUNAVERKEFNI I

- Ný íslensk myndlist, um veruleikann, manninn og ímyndina – Halló listaverk! 12.11.- 16.01.2005
TILRAUNAVERKEFNI II

 - Íslensk myndlist 1945 – 1960 

LIST Á UPPLÝSINGAÖLD

Norrænt samstarfsverkefni þar sem leitast er við að efla og þróa þekkingu á miðlun menningararfs með rafrænum hætti. 

KYNNING Á VERKEFNI:

Í lok 19. aldar opinberaði,  menntamaðurinn Björn Bjarnason, hugmyndir sínar um það hvernig hann vildi sjá hið nýja listasafn þjóðarinnar blaðagrein. Þar stendu; „Söfnin eru ekki aðeins til skemmtunar, heldur nauðsynleg og alveg ómissandi ef vísindi og fagrar listir eiga að geta blómgast;...og auk þess að stór og góð söfn eru ómissandi fyrir vísindamenn eru þau mjög menntandi fyrir alla alþýðu, því að jafnvel þeir sem skoða þau sjer til skemmtunar, læra á því margt fyrirhafnarlaust og hjá mörgum getur vaknað löngun til að læra meira.” Af þessum ummælum mætti telja brýnt að almenningur eigi greiðan aðgang að gefandi og upplýsandi menningararfleifð myndlistarinnar.

Fræðsla á vegum ríkissafna hefur verið í stöðugri þróun á umliðnum 20 árum. Nú, á dögum aukinna möguleika til að miðla upplýsingum og almennri kröfu um aðgengi að menningararfinum er mikilvægt að umræða eigi sér stað um það hvernig mæta skuli  þessari þróun. Þá er mikilvægt að norðurlöndin nýti þann ávinning sem samstarf á þessu sviði hefur í för með sér til þess að tengja almenning við hina sívaxandi listsköpun. 

Markmiðið er að taka skrefið, í samstarfi við Nordic handscape,  og nota gsm síma bæði til þess að miðla íslenskri myndlist nútímans, en einnig menningararfleifð fortíðarinnar.

Nordic Handscape er viðurkennt fjölfræðilegt verkefni, sem byggir á samstarfi og tengslum ríkisstofnanna og einkafyrirtækja. Ætlunin er að  mæta þeirri áskorun að efla vitneskju á þessu sviði og safna upplýsingum sem kynntar verða á alþjóðavettvangi sem niðurstöður norræns samstarfs. Starfshópurinn leggur einnig áherslu á úrlausnir á lagalegum og siðfræðilegum vafaatriðum, sem framfarir í tæknimálum hafa í för með sér. 

Verkefnið tengir saman ólíka þætti og er áherslan ekki lögð á sameiginlega 

niðurstöðu, heldur að hægt verði að bera saman bækurnar og miðla upplýsingum, með hagsmuni notenda, fræðslustofnana og framleiðanda í huga.

Verkefnið skiptist í tvo hluta, tilraunaverkefni I og II:

I. Fyrri hluti verkefnisins kemur til framkvæmda í tengslum við sýningu Listasafns íslands, 13. nóvember – 16. janúar 2005 

Ætlunin er að koma á gagnvirku upplýsingatorgi í tengslum við sýningu á verkum ungra listamanna. Sýningin kallast  „Ný íslensk myndlist – um manninn, veruleikann og ímyndina” og verður yfirskrift tilraunaverkefnisins „ Halló listaverk!”

Möguleikar farsímans verða nýttir til að miðla upplýsingum og dýpka reynslu þeirra sem sækja sýninguna og jafnframt gera mögulegt að nálgast upplýsingarnar og fá myndir af verkunum utan safnsins. Áhersla verðu á þátttöku notandans m.a. verður hægt að senda SMS og segja frá eigin reynslu eftir stefnumót við listaverkin á sýningunni. Skilaboðin verða birt á heimasíðu Listasafns Íslands. Þannig munum við skoða möguleika þess að nálgast myndlist með hjálp GSM-síma og koma af stað umræðu um notkun gagnvirkra upplýsinga við skoðun listaverka. 

Verkefnið mun ná til helsta hóps GSM-símnotenda sem er ungt fólk á aldrinum 15-30 ára og verður unnið í samstarfið við nemendur og kennara Fjölbrautaskólans í Garðabæ. 

Þá standa vonir til þess að með samstarfinu, sem byggir á þátttöku nemendanna og skriflegum könnunum, fáist upplýsingar sem hjálpi til við að greina og þróa hugmyndir að upplýsandi og aðgengilegum gagnabanka, til miðlunar myndlistar á safninu og utan þess.

LÝSING:

Þegar komið er í safnið getur þú notað þinn eigin síma, eða fengið hann lánaðan án endurgjalds. Við skoðun listaverkanna hringir þú í símanúmer sem kynnt eru í litlum handhægum bæklingi og á leiðbeiningarspjöldum við verkin. Þegar hringt er í númerin hefur þú tvo valmöguleika þ.e að fá upplýsingar um listamanninn sjálfan, frá honum sjálfum, eða  upplýsingar um verkið sem valið hefur verið, hægt er að fá sömu upplýsingar á ensku.

Einnig verður hægt að senda textaskilaboð í ákveðið númer t.d. ef þú vilt koma á framfæri, skoðun þinni á listaverkinu. Skilaboðin munu birtast á heimasíðu safnsins, til lesningar fyrir þá sem hafa áhuga.

Þá verður hægt að fá mynd af þeim verkum sem fjallað er um í símann sinn.

Á tölvuskjá getur þú fylgst með framvindu listaverksins „íbúðin” sem fjallar um ungann mann sem er nýfluttur í íbúðina sína, og þarf að koma sér fyrir, ásamt sambýliskonu sinni. Verkið virkar líkt og raunveruleikasjónvarp nema að fylgst er með því á stafrænu formi í tölvu. Þú getur skráð þig á textaboðapóstlista og fengið upplýsingar um gang mála og þannig fylgst með þróun verksins.

Þessi tækni gerir þér kleift að hringja hvaðan sem er, svo lengi sem símsamband næst. Þú getur verið í bænum, jafnvel á kaffihúsi, en samt tekið þátt. Handhægum bæklingum með upplýsingum verður dreift á kaffihús og víðar og verður texti þeirra einnig með blindraletri. Þannig geta áhugasamir heyrt í listamanninum, fengið upplýsingar um verkið, sent textaboð eða fengið senda mynd af listaverki í símann sinn.

Á meðan á sýningunni stendur munum við gera tilraunir með útvíkkun verkefnisins og aðstoð tónlistar. Ungt tónskáld mun semja tónlist innblásin af verkum sýningarinnar. En einnig mun þriggja manna hópur sem kallar sig ADAPTER leika, þeir munu nota síma til að kynna sér verk sýningarinnar og hringihljóð frá símum munu heyrast í tónlist þeirra.

II. Seinni hluti verkefnisins verður í Listasafni Íslands 3. september – 30.október 2005.

Á haustsýningu safnsins, Íslensk myndlist 1945 – 1960, er ætlunin að koma á aðgengilegri miðlun upplýsinga í gegnum GSM-síma, auk SMS-þjónustu fyrir listunnendur.

Verkefninu er ætlað að mæta notendum GSM-farsíma á skilvirkan hátt og stuðla þannig að aukinni fræðslu og ánægju almennings af myndlist. Reynt verður að finna lausnir á því hvernig ná megi sem bestum árangri með þessari tækni, og hvernig best sé að því staðið að skapa stafrænan hljóðupplýsingabanka um listaverk í eigu safnsins. 

Verkefnið tekur til allra aldurshópa, og snýr sérstaklega að þeim gestum safnsins, sem koma til þess að kynna sér þetta tímabil, þ.e. tíma abstrakt listarinnar. Hvernig má dýpka skilning og upplifun á hreinum litum og formum abstraktlistarinnar og fræðast um tímabilið. Hvernig skila má þessu í gegnum farsíma í formi stuttra texta, tóna, texta-skilaboða, eða myndsendinga er mikil áskorun.

LÝSING:

Þegar komið er í safnið getur þú fengið lánaðan GSM-síma án endurgjalds eða notað þinn eigin. Við u.þ.b 20 verka á sýningunni verða leiðbeiningar sem segja til um þau símanúmer sem hringt er í til þess að fræðast um listamanninn sjálfan eða um verkið sem valið hefur verið. Leiðbeiningar verða merktar með blindraletri fyrir sjónskerta, og verða auk þess á ensku.

Þú getur gerst áskrifandi að upplýsingum um sýningar og viðburði í Listasafni Íslands, og jafnvel frá öðrum listasöfnum á Reykjavíkursvæðinu.

Upplýsingar um sýningar, fyrirlestra, leiðsögn og aðrar uppákomur verða sendar í formi textaskilaboða í símann þinn. Til þess að skrá þig á textaskilaboðalista getur þú sent boð í ákveðið númer, fyllt út eyðublað sem liggur í söfnunum eða skráð þig á heimasíðu. Þú getur valið milli þess að fá upplýsingarnar á íslensku eða ensku.

Gestir safnsins geta tjáð skoðun sína á verkunum með því að hringja í ákveðið númer 

(talboð) sent textaskilaboð sem birtast á heimasíðu safnsins.

Þá verður einnig hægt að sækja myndir af verkum í símann. 

Útbúin verða verkefni fyrir safngesti og nemendur í samstarfi við kennara og Símann, en þeim er ætlað að hjálpa til við að þróa og bæta þá þjónustu sem hægt er að veita í gegnum síma og net-tækni.

Stjórnun og umsjón verkefnisins verður í höndum Rakelar Pétursdóttur,

 
deildarstjóra fræðsludeildar Listasafns íslands.

